
                                          

 

 

                                               
 

                                

 

 

                                17.06.2022, Prishtinë,  

                              Ref:27.04.2022\1260-2022 

                       

 

 

Vendim i Këshillit të Mediave të Shkruara të Kosovës ndaj 

ankesës së Nexhmedin Sllamniku kundër Epilogu  

 

 

Këshilli i Mediave të Shkruara të Kosovës në mbledhjen e tij 

të mbajtur më 09 qershor 2022, shqyrtoi ankesën e dërguar nga 

Nexhmedin Sllamniku kundër Epilogu lidhur me publikimin e 

lajmit me titull “Hulumtim | Dyshohet se disa kandidatë paguan 

nga 3 mijë euro për t’u pranuar në Shërbimin Korrektues – 

Albulena Haxhiu hesht”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 



 

 

 

 

                     A R S Y E T I M I 

 

 

Ankuesi pretendon që media ka publikuar lajm me titull 

“Hulumtim | Dyshohet se disa kandidatë paguan nga 3 mijë euro 

për t’u pranuar në Shërbimin Korrektues – Albulena Haxhiu 

hesht”. Ankesa pretendon se me lajmin e publikuar është shkelë 

kapitulli VII (privatësia) të Kodit të Mediave.   

 

Lajmi është shkruar në gazetë online dhe objekt i kësaj ankese 

është një pjesë e tekstit, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

Pra, miratohet.  

 

Ankuesi pretendon se një pjesë e shkrimit, përkatësisht pjesa 

ku përmendet vajza e tij me emër dhe mbiemër është shkelje e 

Kodit të Mediave, ashtu si dhe zbulimi i gjendjes shëndetësore 

përbën shkelje të Kodit.  

 

KMShK pas leximit të tekstit vëren se media në një pjesë të 

shkrimit citon dëshmitaren teksa përmend emrin dhe mbiemrin 

e vajzës së ankuesit dhe vetë ankuesit, madje i zbulon edhe 

gjendjen shëndetësore.  

 

KMShK konsideron që media në fjalë ka bërë shkelje të 

kapitullit VII (Privatësia) të Kodit të Mediave, për faktin 

se media nuk është dashur të zbulojë emrin dhe gjendjen 

shëndetësore paraprake, pasi që konsiderohet si ndërhyrje në 

jetën private të individit. Kjo lidhet drejtpërdrejt me 

zbulimin e emrit dhe më pas gjendjes shëndetësore.  

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


